
	ՀՀ ֆինանսների նախարարություն
1/12.4Ֆ/1070-11

09-02-2011

	1. Նախագծի 1-ին կետը առաջարկում ենք հանել, քանի որ ՀՀ ֆինանսների նախարարությունը մշակել է <<Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություն կատարելու մասին>> ՀՀ կառավարության որոշման նախագիծը, որում ներառված է նաև Ձեր կողմից առաջարկվող փոփոխությունը.

2. Նախագծի 2-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2004 թվականի հունիսի 10-ի  N    945-Ն  որոշումը, ինչը անընդունելի է, քանի որ որոշմամբ` բացի զբոսավարի և ուղեկցորդի լիցենզավորման ընթացակարգից, հաստատված է նաև զբոսավարի և ուղեկցորդի որակավորման ընթացակարգը: Համաձայն լիցենզավորման ենթակա գործունեության կրճատման օրենսդրական փաթեթի, զբոսաշրջության բնագավառը պետք է կարգավորվի որակավորում ստացած անձանց միջոցով, իսկ Ձեր կողմից ներկայացված առաջարկը կխաթարի զբոսաշրջության բնագավառում որակավորման գործընթացը:
Հաշվի առնելով վերոգրյալը, առաջարկում ենք փոփոխություններ կատարել Հայաստանի Հանրապետության կառավարության 2004 թվականի հունիսի 10-ի  N    945-Ն որոշման մեջ` ուժը կորցրած ճանաչելով միայն լիցենզավորմանը վերաբերող դրույթները

	Ընդունվել է:
Չի ընդունվել:

ՀՀ կառավարության 2004 թվականի հունիսի 10-ի N 945-Ն որոշմամբ նախատեսված զբոսավարի և ուղեկցորդի որակավորման ստուգման գործընթացը “Լիցենզավորման մասին” ՀՀ օրենքին համապատասխան` լիցենզավորման գործընթացի անբաժանելի մաս է, որի դրական արդյունքների հիման վրա որակավորման վկայականի հետ միասին տրվում է լիցենզիա: 

Որակավորումը չի կարող փոխարինել լիցենզիային` դառնալով որևէ գործունեության տեսակով զբաղվելու իրավունքի պարտադիր պայման, քանի որ դա կհակասի ՀՀ քաղաքացիական օրենսգրքի 52-րդ հոդվածի 2-րդ մասին: Վերջինիս համաձայն` անձը ազատ է զբաղվել օրենքով չարգելված գործունեության ցանկացած տեuակով, իսկ առանձին գործունեության տեսակներով զբաղվելու իրավունքը կարող է սահմանափակվել  միայն օրենքով` հատուկ թույլտվությամբ (լիցենզիայով): 

	Նախագծից հանված է 1-ին կետը:

